
ЖОЛ КЫЙМЫЛЫНЫН КООПСУЗДУГУН МЕДИЦИНАЛЫК КАМСЫЗ КЫЛУУНУН 

КӨЙГӨЙЛӨРҮ 

ПРОБЛЕМЫ МЕДИЦИНСКОГО ОБЕСПЕЧЕНИЯ БЕЗОПАСНОСТИ ДОРОЖНОГО 

ДВИЖЕНИЯ 

ASPECTS OF MEDICAL PROVISION FOR ROAD TRAFFIC SAFETY 

Аннотация: Макалада жол коопсуздугун медициналык жактан камсыз кылуу, кээ бир 

жактарын талкуулоо, жол кырсыктары жана башка жапа чеккендерге госпиталга чейинки жана 

өзгөчө медициналык жардам көрсөтүү менен транспорт каражаттарын айдоочулардын жана 

айдоочуларды талапкерлерди милдеттүү медициналык күбөлөндүрүү жана кайра күбөлөндүрүү 

укуктук жөнгө салуунун маселелери каралган.  

Аннотация: Рассмотрены отдельные аспекты медицинского обеспечения безопасности 

дорожного движения, в частности, проблемы правового регулирования обязательного медицинского 

освидетельствования и переосвидетельствования кандидатов в водители и водителей транспортных 

средств, вопросы оказания доврачебной и первой медицинской помощи пострадавшим в ДТП и др.  

Аnnotation: Considered some aspects of the medical provision of road safety , in particular, the 

problems of the legal regulation of compulsory medical examination and the re-examination of candidates for 

drivers and drivers of vehicles, the issues of rendering pre-medical and first aid to victims in road accidents, 

etc. 

Жолдордогу авариялар жыл сайын 20-50 миллиондогон өлүмсүз жаракат алууларга алып 

келерин жана майыптуулуктун негизги себептеринин бири болуп саналарын белгилейт [1- 135]. 

Ошондой эле көптөгөн өлкөлөрдө жол-транспортунун кырсыктарынын курмандыктарын колдоонун 

талаптагыдай кызматтары жок экени белгиленет, анын үстүнө, бул болтурбай коюуга мүмкүн болгон 

жаракат алуулар, көптөгөн өлкөлөрдүн ансыз дагы ашыкча толтура саламаттыкты сактоо тутумуна 

абдан оорулук келтирет.  

Жол кыймылынын коопсуздугун медициналык жактан камсыз кылуу «Кыргыз 

Республикасындагы жол кыймылы жөнүндө» КР 1998-жылдын 20-апрелиндеги  №52 Мыйзамынын 

22-ст. ылайык, – транспорт каражаттарын айдоочуларды жана айдоочуга талапкерлерди милдеттүү 

түрдө медициналык жактан күбөлөндүрүү жана кайра күбөлөндүрүү, айдоочуларды рейске чейинки, 

рейстен кийинки жана рейс учурундагы медициналык жактан текшерүүдөн өткөрүү, жол кырсыгынан 

жапа чеккендерге медициналык жардам көрсөтүү, жолдо жүрүүнүн катышуучуларын Кыргыз 

Республикасынын ички иштер органдарынын жана башка атайын бөлүктөрдүн кызмат адамдарын, 

ошондой эле жалпы калкты жол кырсыгынан жапа чеккендерге дарыгерге чейинки жардам көрсөтүүгө 

үйрөтүүдө турат [2]. 

«Транспорт жөнүндө» Мыйзамдын 13-ст. ылайык, транспорт каражаттарын башкаруу укугу 

тийиштүү квалификациясы бар жана ден соолук абалын медициналык жактан күбөлөндүрүүдөн өткөн 

адамга берилет [3-22]. 

Милдеттүү медициналык күбөлөндүрүүнүн жана кайра күбөлөндүрүүнүн максаты транспорттук 

каражаттардын айдоочуларында жана талапкерлерде айдоочулук ишке карата каршы көрсөткүчтөрдүн 

жек чектелүүлөрдүн бары-жогун аныктоо болуп саналат. ЖТК статистикасы, анын ичинде өлүм менен 

аяктагандарыныкы да көрсөткөндөй эпилепсия менен же башка психикалык оорулар менен 

жабырланган адамдар рулда отурганда, алкоголдук же баңгизаттык көз карандылыктагылардан кем 

эмес коркунуч келтиришет [4-126].  

Транспорттук каражатты башкаруу укугун алууга айдоочулук күбөлүк алууну каалаган адамдар 

окутуу башталганга чейин КР Өкмөтүнүн 1999-жылдын 4-августундагы №420 токтому менен 

бекитилген [5].  Экзамендерди кабыл алуу, граждандарга айдоочунун күбөлүгүн берүү жана транспорт 

каражаттарын башкарууга айдоочуларга уруксат берүү тартиби жөнүндө Жобого ылайык 

медициналык күбөлөндүрүүдөн өтүүгө милдеттүү.   

Айдоочунун автомобилди башкаруу үчүн жарактуулугун текшерүүнү көзөмөлдөө кырдаалы иш 

жүзүндө баңгизат диспансеринин жана психдиспансердин, ошондой эле жергиликтүү бейтапкананын 

башка адистеринин маалымкаттары менен чектелип келүүдө. Автор Автотранспорттук каражаттарды 

башкаруу жана жеке транспорттук каражаттарды башкаруу боюнча иштерге уруксат берүүгө 

медициналык каршы көрсөтмөлөрдүн Тизмесинде адистердин тизмеси жана медициналык кароолорду 

өткөрүүнүн мезгилдүүлүгү, жалпы медициналык каршы көрсөтмөлөргө толуктоо иретиндеги 

медициналык каршы көрсөтмөлөрдүн тизмеси берилгенин көрсөтөт [6-32]. Бирок автотранспорттук 

каражаттардын айдоочуларынын милдеттүү кайра күбөлөндүрүүдөн өз убагында өтүүлөрүнүн үстүнөн 

ким жана кандайча көзөмөл жүргүзүүнү ишке ашырары жана жоопкерчилик чаралары жаатындагы 

көрсөтмөлөр камтылган эмес.  

Автор азыркы убакта ЖКК камсыз кылууга тиешеси бар эч бир мамлекеттик орган, кийин соңу 

алардын айдоочулук күбөлүктөрүн алып коюу масатында, автомобилди башкарууга медициналык 

каршы көрсөтмөлөрү бар адамдарды ашкерелөөгө багытталган эч кандай чараларды көрбөй турганын 

белгилейт, бул төмөнкү факты менен да ырасталып турат. КР УКМК Антикоррупциялык кызматы 

жооптуу кызмат адамдары жеке менчик автомектептердин көмөктөшүүсү алдында, белгиленген 

тартипти бузуу менен, транспорттук каражаттарды башкарууга уруксат берүү боюнча медициналык 

каршы көрсөтмөлөрү бар жана акыл-эс өсүштөрүнүн өксүгү менен байланышкан ар түрдүү 

диагноздору менен медициналык мекемелердин диспансердик каттоосунда турган Ош областынын 

Өзгөн районунун 15 тургунуна айдоочулардын күбөлүгү даярдашкан жана беришкен [7-93]. 

Ушуга байланыштуу, автор автомобилди башкарууга медициналык каршы көрсөтмөлөрү бар 

адамдардын реестрин түзүүнү, андан ары ал реестрди айдоочунун күбөлүктөрү берилген адамдар 

жөнүндө маалыматтар камтылган ЖКК, ошондой эле МКК маалыматтар базасына интеграциялоону 

сунуш кылат. Мындай реестрдин түзүлүшү жол кыймылынын коопсуздугунун деңгээлинин 

жогорулашын көзөмөлдөөнү жакшыртарына ишеним чоң.   

Кыргызстанда ЖТК жабыр тарткандарга биринчи жардам жана медициналык жардам көрсөтүү 

дагы актуалдуу көйгөйлөрдүн бири болуп калууда. «Кыргыз Республикасындагы жол кыймылы 

жөнүндө» Мыйзамдын 22-ст., 3-п. ылайык, жол кырсыгынан жапа чеккендерге медициналык жардам 

көрсөтүү деп төмөнкүлөр эсептелет: жол кырсыгы болуп өткөн жерде дарыгерге чейинки жардамдын 

берилиши;  жол кырсыгы болуп өткөн жерде, дарылоо мекемесине бараткан жолдо же дарылоо 

мекемесинин ичинде квалификациялуу медициналык жардамдын берилиши [2].     

 «Кыргыз Республикасында жарандардын саламаттыгын сактоо жөнүндө» Кыргыз 

Республикасынын Мыйзамынын 23-ст., ылайык медициналык тез жардам – пациенттерге турмуштук 

көрсөткүчтөрү боюнча көрсөтүлгөн медициналык жардамдын түрү. Медициналык тез жардам 

пациенттерге тезинен медициналык кийлигишүүнү талап кылган учурларда (кырсыкка учураганда, 

жаракат алганда, ууланганда жана башка ооруган абалда) медициналык тез жардам кызматы тарабынан 

токтоосуз жүзөгө ашырылат [8]. 

Кыргыз Республикасынын жарандарынан медициналык тез жардам бекер көрсөтүлөт. Бул 

тууралуу «Кыргыз Республикасындагы жол кыймылы жөнүндө» КР Мыйзамынын 23-ст., 3-п. 

көрсөтүлгөн, анда жол кыймылынын катышуучулары мыйзамда жана башка ченемдик актыларда же 

берилген лицензиялардын талаптарында жардам берүү милдеттери жүктөлгөн мекемелерден жана (же) 

кызмат адамдарынан жол кырсыгына туш болгон учурда медициналык, куткаруу иштерине 

байланыштуу жана башка өтө шашылыш түрдө берилүүчү жардамдарды бекер алууга укуктуу 

экендиктери көрсөтүлгөн [8]. 

1-таблица. Экстрендик (тез) жардам, 

Кыргыз Республикасы, 2014-15-жж.. 

№ 2

014 

2

015 

% 

өзгөрүү 

1

. 

Жол кырсыгына тез жардам чакыруулардын саны 3

864 

4

110 

6,4 

1. Ордунда жабыркалангандарга жардам

корсотулгондордун саны 

1

782 

1

707 

-4,2 

2. Стационарга жеткизилгендердин саны 3

344 

5

296 

58,4 

3. Жол кырсыгынан каза болгондордун саны 3

57 

3

24 

-9,2 

Булагы: Кыргыз Республикасынын саламатык сактоо министирлиги 

Автор «Кыргыз Республикасында жарандардын саламаттыгын сактоо жөнүндө» КР 2005-

жылдын 9-январындагы № 6 Мыйзамына, аларга карата биринчи жардам көрсөтүү боюнча 

милдеттүүлүгү белгиленбеген күндө дагы, тиешелүү даярдыгы жана (же) көндүмдөрү болгондо, 

айдоочулар жана башка адамдар үчүн биринчи жардам көрсөтүүнүн ыктыярдуу укугун киргизүү 

сунуш кылат [8]. Азыркы убакта биринчи жардам көрсөтүү укугу мыйзам же атайын эреже боюнча 

аны көрсөтүүгө милдеттүү адамдарда гана бар. Биздин пикирибизче, жогоруда көрсөтүлгөн укукту 

берүү, абдан терең моралдык-адептик негизге ээ болот, анткени, кырсыктын күбөлөрү болуп калышкан, 

биринчи жардам көрсөтүү боюнча көндүмдөргө ээ адамдар тарабынан социалдык жигердүүлүктөрүнүн 

артышы өмүрдү сактап калуу үчүн чечүүчү мааниге ээ болуп калышы ыктамал.   

Аны көрсөтүүнүн мүмкүн болуучу катышуучуларынын ар түрдүү категориялары үчүн биринчи 

жардам көрсөтүү жаатындагы белгиленген милдеттерди аткарбагандыгы үчүн мыйзам чыгаруучу 

тарабынан кылмыш-жаза, административдик-укуктук жана тартипке чакыруу санкциялары 

белгиленген. Изилдөөчүлөрдүн пикирлери боюнча жазалоо чараларын мыйзамдык негизде бышыктоо 

терс таасирлүү. Бирок укук колдонуу тажрыйбасы көрсөткөндөй, биринчи жардам жаатындагы 

белгиленген милдеттерди аткарбагандыгы үчүн укук бузуучу ар дайым эле жагымсыз кесепеттерге 

кириптер боло бербейт, бул биздин пикирибизде, бир катар факторлор менен шартталган, алардын 

ичинде биринчи жардам көрсөтүү жаатындагы даярдыктын төмөнкү деңгээли маанилүү ролду ойнойт, 

ошондон улам бул жагдайларга укук коргоо органдары дагы көз жумуу менен, кайдыгар мамиле 

кылышат. Маселен, КжЖК 248-ст., 1-б. ылайык транспорттук каражаттын айдоочусу үчүн ЖТК 

байланыштуу каралган милдеттенмелерди катышуучу болуп саналган айдоочунун аткарбоосу айып 

салуу же транспорт каражаттарын башкаруу укугунан ажыратуу түрүндө администрациялык 

жоопкерчилик белгиленген,  алып айтканда, КР Жол кыймылы эрежелеринин 2.6.-п. айтылган жапа 

тарткан адамдарга биринчи жардам көрсөтүү үчүн мүмкүн болгон чараларды көрүү» да кирет.  

Бирок бул статья боюнча биринчи жардамды көрсөтпөгөнү үчүн айдоочулар жоопкерчиликке 

тартылышпайт, ошол эле убакта ЖТК байланыштуу айдоочулардын башка милдеттерди аткаруусуна 

кыйла катуу көзөмөлдөө жүзөгө ашырылат, жана алар сакталбаган учурда, мисалы, авариялык токтоо 

белгиси коюлбаганда, айып санкциялары колдонулат. Автордун пикири боюнча, укуктук кызыктыруу 

чараларын натыйжасыз колдонуу укук бузуулардын алдын алуу боюнча күч-аракеттерди солгундатат 

жана жазанын болбой койбостук принциби бузулат.  

Биринчи жардамды көрсөтүүнүн жүрүшүндө жабырлануучунун өмүрүнө же ден соолугуна 

атайлабастан залал келтирип алган учурдагы биринчи жардам көрсөтүүгө катышуучулардын юридикалык 

жоопкерчиликтеринин маселесине өзүнчө токтолуу зарыл. Бир катар өнүккөн чет өлкөлөрдө биринчи 

жардамды көрсөтүүнүн жүрүшүндө жабырлануучунун өмүрүнө же ден соолугуна атайлабастан залал 

келтирип алган учурда, юридикалык кол тийбестиктин же «жарандык жоопкерчиликтен иммунитет» деп 

аталган нерсенин белгиленгени тууралуу коомчулуктун кеңири кабарландырылганы биринчи жардамды 

көрсөтүүгө карата жүйөлөнүү маселесинде башкы ролду ойнойт. Мындай ченемдин зарылдыгы, биринчи 

жардамды көрсөтүүнүн мүмкүн болгон катышуучулары кесипкөй медициналык кызматчылар болуп 

саналышпаганы жана биринчи жардам көрсөтүү боюнча туруктуу тажрыйбага ээ болушпаганы, 

ошондуктан жаңылыштык кетирүү жана жабырлануучуга залал келтирип алуу коркунучунан улам биринчи 

жардамды көрсөтүүдөн кетенчиктеп коюлары мүмкүн экени менен байланышкан. Ушуга байланыштуу 

кишинин өмүрү эң жогорку баалуулук катары жарыяланат, ошондуктан кырсыктын күбөсүнүн бул 

баалуулукту сактап калуу аракетинин өзү биринчи жардам көрсөтүүнүн жүрүшүндө мүмкүн болуучу 

жаңылыштыктан жогору коюлат, анткени ал адамга жашап кетүү мүмкүнчүлүгүн берет.  

Биринчи жардам көрсөтүүнүн мүмкүн болуучу катышуучуларын биринчи жардам көрсөтүүгө 

кызыктыруу жана анын жыштыгын жана сапатын жогорулатуу максаттарында, бул маселеде биринчи 

жардам көрсөтүүнүн мүмкүн болуучу катышуучуларынын бардык катмарларынын кабардарлуулугун 

жогорулатуу, ошондой эле КР Граждандык кодексине [9] биринчи жардам көрсөтүүдө 

жабырлануучунун алдында атайылап эмес келтирилген зыяндын ордун толтуруудан бошотууну 

караган өзгөртүүлөрдү киргизүү зарыл.   

